Artiklu t’Opinjoni
Kriterji abinati mal-ġeneru:
8.2a – Norganizza l-informazzjoni u l-ideat minn dak li ktibt b’mod ċar, skont it-tifsila mitluba mill-ġeneru, u li jkollhom kontinwità.
8.2d - Nikteb kitbiet kumplessi skont in-natura tal-kitba argumentattiva. Eż. artiklu t'opinjoni.

[bookmark: _Hlk221523973]Titlu: L-Intelliġenza Artifiċjali żżid l-għażż u teqred il-kreattività. Agħti l-opinjoni tiegħek dwar dan.









Imla l-informazzjoni fl-ispazju t’hawn taħt biex tifforma l-pjan għall-kitba.Introduzzjoni:  Preżentazzjoni tas-suġġett u l-opinjoni li se tiġi diskussa:
l-IA tintuża fil-ħajja ta’ kuljum li twassal għall-għażż u nuqqas ta’ kreattività


Żvilupp 1: użata mill-istudent biex tgħin fil-kitba, matematika u  grammatika - tnaqqas milli dawn iħaddmu moħħhom




Żvilupp 2: l-IA li toħloq ritratti, mużika u  tpinġijiet - tnaqqas mill-kreattività
Żvilupp: L-opinjoni tiġi spjegata f’aktar dettall, b'eżempji u evidenza



Żvilupp 3: l-għażż li ġġib magħha t-teknoloġija tal-IA li kollox irid isir malajr u bla sforz ta’ xejn



Konklużjoni: L-opinjoni tiġi msemmija fil-qosor, imsaħħa mid-dikjarazzjonijiet tal-opinjoni u l-ħsieb finali:
l-IA għandha tintuża bħala għajnuna mhux inserrħu fuqha biss




L-Intelliġenza Artifiċjali żżid l-għażż u teqred il-kreattività
L-Opinjonista
Fl-aħħar snin, l-intelliġenza artifiċjali (IA) saret parti importanti mill-ħajja tagħna. Bla ma nafu qed nużawha kuljum f’servizzi bħal Google, YouTube, Netflix u Spotify fost l-oħrajn. Minkejja l-benefiċċji tagħha, nemmen bis-sħiħ li t-teknoloġija tal-IA qed tagħmel lin-nies aktar għażżenin u tnaqqas il-kreattività minħabba li qed tissostitwixxi biċċiet ta’ xogħol li qabel kienu jeħtieġu ħsieb, sforz u immaġinazzjoni.
Dan għaliex l-IA qed tintuża bħala għodda maġika li toffri soluzzjonijiet immedjati li jnaqqsu t-tħaddim tal-moħħ. Dan jista’ jiġri meta student ikollu xi biċċa xogħol tal-kitba u jdur lejn sistema tal-IA biex ikollu riżultat mill-aħjar f’qasir żmien u bl-inqas sforz possibbli. Dan jirriżulta f’nuqqas ta’ ħsieb kritiku, peress li l-persuna ma tibqax tgħaddi mill-proċess kreattiv tal-ippjanar u l-kitba. Bl-istess mod, ħafna jużaw l-IA fil-matematika jew il-grammatika minflok jużaw moħħhom. Dan iwassal biex ma jsirx progress fit-tagħlim għax l-istudent dejjem ifittex ir-risposta mill-IA minflok juża dak li tgħallem fil-prattika.
Bl-istess mod wieħed jista’ jgħid li l-IA tista' tnaqqas il-kreattività artistika. Dan meta permezz tal-IA jiġu ġenerati tpinġijiet, ritratti jew mużika. Minkejja li dan jista’ jidher utli, jitfa’ lill-bniedem f’pożizzjoni fejn ma jħossx li għandu jagħmel sforz biex itejjeb it-talent artistiku. Għaldaqstant il-proċess kreattiv li jinvolvi esperimentazzjoni, żbalji u ideat ġodda jonqos.
Barra minn hekk, hemm il-problema tal-għażż. L-IA tissimplifika ħafna aspetti tal-ħajja, u dan jista’ jwassal għal mentalità fejn kollox irid isir malajr u mingħajr sforz. Jekk persuna tiddependi fuq it-teknoloġija għal kull pass żgħir, mill-ippjanar tax-xogħol sal-ħolqien ta’ kontenut, ma tibqax tiżviluppa ħiliet essenzjali bħall-paċenzja, il-kreattività u l-perseveranza.
Madankollu huwa l-użu ħażin tal-IA dak li jħalli dawn l-effetti negattivi. Jekk l-IA tintuża bħala għodda ta’ appoġġ u mhux bħala sostitut, tista’ tgħin ħafna. Imma jekk inħalluha taħseb għalina, hemm ċans kbir li l-kreattività u l-abbiltà tagħna li naħsbu b’mod indipendenti tonqos.

